Pupidda di zuccaru

Cc'e 'na fimmina nicaredda e bedda
ca mi sta facennu 'mpazziri
chista si tu, lu vo capiri?

Nun nna caputu nenti di 'st'amuri
mi talii sulu comu un caru amicu
ma nni 'stu cori cci si tu, ti dicu!

Tu si la me pupidda di zuccaru.
Tanti fussiru li vasati chi ti dassi
finu a quannu 'mucca ti squagliassi.

Iu nun ti pozzu diri nenti
Si tu ca accuminciari 'stu pastu
iu nun mi la sentu di tuccari 'stu tastu.

T'haiu amatu sempri nni 'sta vita
a l'ammucciuni di tia stessa e di tutti
ora mi pari l'ura di cogliri li frutti.

Ormai e passatu tantu tempu
ora mi piacissi abbrrazzariti
e mni sta vuccuzza duci vasariti.

Mi dispiaci ca sulu iu sacciu di 'st'amuri
a tia sula haiu fattu capiri li me sintimenti
ormai sugnu propriu cottu 'nternamenti.

T'haiu scrittu tanti poesii pi fariti capiri
l'amuri ca t'haiu vulutu e chi ti vogliu ancora
ma tu nun ma dittu nenti fino a d'ora.

Si hai caputu e hai fattu finta di nenti
ora e tempo di parlari a cori apertu
Si ti batti forti e pirchi e amuri certu.

Amamunni pupidda mia di zuccaru,
amamunni senza pindimenti,
pirchi nni 'sta vita nun ci resta nenti.

